
Dan il-Grupp ta' Hidma twaqgaf skont I-Artikolu 29 tad-Direttiva 95/46/KE. Huwa korp konsultattiv indipendenti Ewropew dwar il-
protezzjoni tad-dejta u I-privatezza. ll-kompiti tieghu huma deskritti fl-Artikolu 30 tad-Direttiva 95/46/KE u fl-Artikolu 15 tad-
Direttiva 2002/58/KE.

Is-segretarjat huwa pprovdut mid-Direttorat C (Id-Drittijiet Fundamentali u ¢-Cittadinanza tal-Unjoni) tal-Kummissjoni Ewropea,
id-Direttorat Generali tal-Gustizzja u I-Konsumaturi, B-1049 Brussell, il-Belgju, Ufficéju Nru MO-59 02/013.

http://ec.europa.eu/justice/data-protection/index_en.htm

1. INTRODUZZJONI

1.1 KAMP TA" APPLIKAZZJONI TAL-OPINJONI

Din I-Opinjoni tispjega kif il-principji tal-protezzjoni tad-dejta ghandhom jigu applikati ghall-
ipprocessar u l-pubblikazzjoni ta' dejta personali ghall-finijiet ta' trasparenza fis-settur
pubbliku, b'mod partikolari meta din tkun relatata ma' mizuri kontra 1-korruzzjoni u mal-
gestjoni u l-prevenzjoni ta' kunflitti ta' interessl. Din I-opinjoni ma tfittixx li tindirizza
x'informazzjoni ghandha tkun disponibbli permezz tal-access ghad-dokumenti pubblici/il-
legizlazzjoni dwar il-liberta tal-informazzjoni tal-Istati Membri tal-UE?, ma tillimitax id-
disponibbilta ta' tali informazzjoni pubblika skont il-legizlazzjoni nazzjonali u ma tkoprix 1-
implimentazzjoni tar-Regolament 45/2001 u tar-Regolament 1049/2001° applikabbli ghall-
istituzzjonijiet u I-korpi tal-UE.

B'mod generali, jista' jkun rekwizit ghall-korpi fis-settur pubbliku li jigbru, jirregistraw u
jahznu informazzjoni dwar l-attivitajiet u I-persunal taghhom u li jaghmlu din 1-informazzjoni
disponibbli ghall-pubbliku, generalment fuq is-sit elettroniku uffi¢jali taghhom. Dan it-tip ta'
pprocessar x'aktarx li jinvolvi l-ipprocessar ta' dejta personali, inkluz id-disseminazzjoni
taghha lill-pubbliku.

Din [-Opinjoni hija indirizzata lill-awtoritajiet legizlattivi nazzjonali, lill-gvernijiet, lill-
ufficeji jew lill-agenziji u lil istituzzjonijiet kompetenti ohrajn nazzjonali ("istituzzjonijiet
kompetenti”) fis-settur pubbliku li jindirizzaw il-glieda kontra I-korruzzjoni, il-mizuri ta'
prevenzjoni ta' kunflitti ta' interess u obbligi ta' trasparenza ohrajn, kif ukoll lill-awtoritajiet
ghall-protezzjoni tad-dejta. Hija taghmel rakkomandazzjonijiet ibbazati fuq fehim komuni tal-
gafas tal-protezzjoni tad-dejta li fih jitwettaq dan l-ipprocessar. Spec¢ifikament, hija tindirizza
l-implimentazzjoni generali tal-principji u l-valuri tad-Direttiva 95/46/KE* u tar-Regolament
Generali dwar il-Protezzjoni tad-Dejta (minn hawn 'il quddiem: GDPR).

L-Artikoli 1 u 4 tad-Direttiva 95/46/KE jesigu li, 1-Istati Membri ghandhom jipprotegu d-
drittijiet u I-libertajiet fundamentali tal-persuni fizi¢i, u b'mod partikolari d-dritt taghhom

! Is-settur pubbliku - ghall-finijiet ta' din 1-Opinjoni, is-settur pubbliku jfisser l-awtoritajiet lokali, regjonali jew
Statali, il-korpi regolati bil-ligi pubblika u I-asso¢jazzjonijiet iffurmati minn awtorita wahda jew minn diversi
awtoritajiet bhal dawn jew minn korp wiehed jew diversi korpi bhal dawn regolati bil-ligi pubblika, u huwa
minghajr pregudizzju ghad-definizzjonijiet stabbiliti fil-legizlazzjoni tal-Istati Membri.

2 Ghall-informazzjoni, ara I-Opinjoni 06/2013 ippubblikata mill-Grupp ta' Hidma tal-Artikolu 29 dwar id-dejta
miftuha u l-informazzjoni fis-settur pubbliku ('PSI").

3 Ir-Regolament (KE) Nru 45/2001 tal-Parlament Ewropew u tal-Kunsill tat-18 ta' Di¢embru 2000 dwar il-
protezzjoni ta' individwi fir-rigward tal-ipprocessar ta' dejta personali mill-istituzzjonijiet u I-korpi tal-Komunita
u dwar il-moviment liberu ta' dik id-dejta u r-Regolament (KE) Nru 1049/2001 tal-Parlament Ewropew u tal-
Kunsill tat-30 ta’ Mejju 2001 dwar l-access pubbliku ghad-dokumenti tal-Parlament Ewropew, tal-Kunsill u tal-
Kummissjoni.

4 |d-Direttiva tal-Parlament Ewropew u tal-Kunsill 95/46/KE tal-24 ta' Ottubru 1995 dwar il-protezzjoni ta'
individwi fir-rigward tal-ipprocessar ta' dejta personali u dwar il-moviment liberu ta' dik id-dejta.



ghall-privatezza fir-rigward tal-ipprocessar ta' dejta personali. L-Istati Membri ghandhom
jizguraw ukoll 1i I-ipprocessar ta' dejta personali bhala parti mill-mizuri kontra 1-korruzzjoni
mmirati biex jiggestixxu I-kunflitti ta' interess potenzjali u kwalunkwe obbligu ta' trasparenza
relatat ikunu regolati bid-dispozizzjonijiet nazzjonali li huma jadottaw skont dik id-Direttiva u
fid-dawl tal-GDPR.

1.2 L-ISKOP TAL-OPINJONI

L-ghan ta' din 1-Opinjoni huwa li tipprovdi gwida prattika, rakkomandazzjonijiet u ezempji
tal-aqwa prassi ghal-legizlaturi u I-istituzzjonijiet kompetenti tal-Istati Membri dwar kif dawn
jistghu jizguraw li jigi rrispettat id-dritt ghall-protezzjoni tad-dejta, filwaqt li fl-istess hin
jintlahaq bilan¢ u jigi ssodisfat l-interess pubbliku legittimu fit-trasparenza fejn I-inizjattivi
politici u legizlattivi dwar dawn il-materji jirrikjedu d-disseminazzjoni ta' informazzjoni
relatata ma' persuna fizika. Il-kuncett ta' "trasparenza"® huwa marbut mal-principji ta' ftuh,
amministrazzjoni tajba u governanza tajba kif stabbilit fit-Trattati® u fil-Karta tad-Drittijiet
Fundamentali tal-Unjoni Ewropea (il-‘Karta tal-UE")".

L-imparzjalita, it-trasparenza u l-imgiba professjonali fost is-suggetti fis-settur pubbliku huma
rikonoxxuti bhala fundamentali ghall-izgurar tal-eccellenza u 1-kwalita fil-prestazzjoni ta'
pozizzjonijiet pubbli¢i rilevanti. Jehtieg li jintlahaq bilan¢ bejn id-drittijiet tas-suggetti fis-
settur pubbliku ghall-protezzjoni tad-dejta® fuq naha wahda u l-interess pubbliku f'dawk I-
individwi li jissodisfaw id-dmirijiet u r-responsabbiltajiet taghhom b'mod trasparenti fuq in-
naha l-ohra. Il-pubblikazzjoni tad-dettalji dwar I-interessi privati tas-suggetti fis-settur
pubbliku hija parti minn firxa ta' mizuri li jintuzaw sabiex jigu mmaniggjati 1-kunflitti ta'
interess potenzjali u sabiex jizdiedu l-akkontabilita u I-fidu¢ja pubblika. Waqt li I-
legizlazzjonijiet u r-regolamenti ghall-gestjoni tal-kunflitti ta' interess ivarjaw, din l-opinjoni
tirrakkomanda kif ghandhom jigu zgurati livelli ugwali ta' protezzjoni tad-dejta ghas-suggetti
fis-settur pubbliku madwar I-Istati Memobri.

2. IL-QAFAS GURIDIKU

L-Artikolu 7 tal-Karta tal-UE jistabbilixxi li kull persuna ghandha d-dritt ghar-rispett tal-hajja
privata u tal-familja taghha, ta' darha u tal-komunikazzjonijiet taghha. Barra minn hekk, I-
Artikolu 8 tal-Karta jistipula, fost I-ohrajn, li kull persuna ghandha d-dritt ghall-protezzjoni ta'
dejta personali li tirrigwardaha. ld-dejta personali ghandha tigi pprocessata b'mod gust ghal
skopijiet specifikati u abbazi tal-kunsens tal-persuna kkoncernata jew fuq xi bazi legittima

5 Din ir-referenza hija minghajr pregudizzju ghad-definizzjonijiet specifi¢i stipulati fil-linji politi¢i u 1-
legizlazzjoni nazzjonali u hija pprovduta esklussivament bil-ghan li tghin fil-fehim ta' din I-opinjoni.

6 Ara I-Artikoli 10 u 11 tat-Trattat dwar I-Unjoni Ewropea u I-Artikoli 15 u 298 tat-Trattat dwar il-funzjonament
tal-Unjoni Ewropea.

7 Ara |-Artikolu 41 tal-Karta tal-UE.

8 |d-dritt ghall-protezzjoni tad-dejta ghandu jinftichem bhala d-dritt li tkun protett mid-Direttiva dwar il-
Protezzjoni tad-dejta u mill-GDPR.



ohra stabbilita mil-ligi. Barra minn hekk, I-Artikolu 8 tal-Konvenzjoni Ewropea dwar id-
Drittijiet tal-Bniedem (minn hawn 'il quddiem: KEDB) jghid li kulhadd ghandu d-dritt ghar-
rispett tal-hajja privata tieghu, tal-familja tieghu, ta' daru u tal-korrispondenza tieghu u ma
ghandux ikun hemm indhil minn awtorita pubblika dwar l-ezer¢itar ta' dan id-dritt hlief dak li
jkun skont il-ligi u li jkun mehtieg f'so¢jeta demokratika fl-interessi tas-sigurta nazzjonali, is-
sigurta pubblika jew il-gid ekonomiku tal-pajjiz, ghall-prevenzjoni ta' dizordni jew
kriminalita, ghall-protezzjoni tas-sahha jew tal-morali, jew ghall-protezzjoni tad-drittijiet u I-
libertajiet ta' haddiehor.

L-Artikolu 7 tad-Direttiva 95/46/KE jipprovdi I-kriterji sabiex l-ipprocessar tad-dejta jsir
legittimu u jistabbilixxi 1-principji bazi¢i ghall-ipprocessar tad-dejta personali (I-Artikolu 6
tad-Direttiva 95/46/KE). Il-premessi tal-GDPR jispecifikaw li d-Direttiva 2003/98/KE tal-
Parlament Ewropew u tal-Kunsill tas-17 ta’ Novembru 2003 dwar l-uzu mill-gdid ta'
informazzjoni tas-settur pubbliku thalli intatt u b'ebda mod ma taffettwa 1-livell ta' protezzjoni
tal-individwi fir-rigward tal-ipprocessar ta' dejta personali skont id-dispozizzjonijiet tal-ligi
nazzjonali u tal-Unjoni.

Skont I-Artikolu 10 tal-KEDB, kulhadd ghandu d-dritt ghal-liberta tal-espressjoni. F'diversi
okkazjonijiet, iI-KEDB irrikonoxxiet li dan id-dritt jinkludi "d-dritt tal-pubbliku li jkun
infurmat sew" u "d-dritt li jircievi informazzjoni" fkawzi marbuta mhux biss mal-mezzi tal-
komunikazzjoni izda wkoll mal-gurnalisti professjonali®.

Fid-dawl tad-dispozizzjonijiet imsemmija qabel, huwa rrakkomandat li jigu kkunsidrati 1-
prin¢ipji li gejjin meta d-dejta personali tigi pprocessata fil-kuntest tal-mizuri ta' kunflitti ta'
interess u t-trasparenza assocjata.

3. IL-PRINCIPJI TAL-IPPROCESSAR TAD-DEJTA PERSONALI
L-Artikolu 6 tad-Direttiva 95/46/KE jistipula li d-dejta personali ghandha:

- tigi pprocessata b'mod gust u legalment;

- tingabar ghal finijiet specifikati, espliciti u legittimi u ma tigix ipprocessata aktar
b'mod li jkun inkompatibbli ma' dawk il-finijiet;

- tkun adegwata, rilevanti u mhux eccessiva b'rabta mal-finijiet li ghalihom
tingabar u/jew tigi pprocessata aktar;

- tkun preciza u, fejn ikun mehtieg, tinzamm aggornata;

9 Madankollu, sa ftit ilu, il-QEDB iddikjarat li I-liberta li tir¢ievi informazzjoni, kif garantita mill-Artikolu 10,
ma setghetx tigi interpretata bhala 1i timponi fuq Stat obbligu pozittiv li jxerred informazzjoni jew li jizvela
informazzjoni lill-pubbliku (ara I-kawzi ta' Leander vs 1-1zvezja (1987), Gaskin vs ir-Renju Unit (1989), Guerra
vs |-Italja (1998) u Sirbu vs il-Moldova (2004)). Kien biss fzewg kawzi ricenti li 1-Qorti tidher li avvanzat lejn
interpretazzjoni wiesgha tal-kuncett tal-liberta tal-informazzjoni (ara d-decizjoni tal-2006 dwar I-ammissibbilta
tal-applikazzjoni fil-kawza ta' Sdru“zeni Jiho"ceské Matky vs ir-Repubblika Ceka u d-decizjoni tal-2009 fil-
kawza ta' Tarsasag a Szabadsagjogokért vs I-Ungerija).



- tinzamm f'forma li tippermetti I-identifikazzjoni tas-suggetti tad-dejta ghal mhux
aktar milli mehtieg ghall-finijiet li ghalihom tkun ingabret id-dejta jew li
ghalihom tigi pprocessata aktar.

Ir-rekwiziti msemmija fuq huma konformi mad-dispozizzjonijiet ekwivalenti fil-GDPR.



3.1 IPPROCESSAR GUST U LEGALI

ll-bazi guridika ghall-ipprocessar ta' dejta personali fil-kuntest tal-mizuri ta' kunflitt ta'
interess tista' tinstab fl-Artikolu 7(c) tad-Direttiva 95/46/KE*°. Dan jghid li d-dejta personali
tista' tigi pprocessata jekk l-ipprocessar ikun mehtieg ghall-konformita ma' obbligu guridiku li
ghalih huwa soggett il-kontrollur. F'dan il-kuntest, I-ipprocessar ghandu jigi ddeterminat bil-
ligi 1. L-introduzzjoni ta' dispozizzjonijiet generali u komprensivi ghandha tigi evitata, sabiex
b'hekk il-kontrollur ma jkollu ebda grad indebitu ta' diskrezzjoni fuq kif ghandu jikkonforma
mal-obbligu guridiku'?,

F'dawn ic¢-¢irkostanzi, il-legizlaturi ghandhom id-dmir li jizguraw li 1-obbligi guridi¢i jiksbu
bilan¢ bejn id-diversi interessi involuti. Tabilhaqq, il-legizlazzjoni ghandha tkun kompatibbli
mad-dritt ghall-hajja privata u familjari u mal-protezzjoni ta' dejta personali skont I-Artikolu 8
tal-KEDB u I-Artikoli 7 u 8 tal-Karta tal-UE®. Dan jimplika li I-obbligu guridiku tal-
ipprocessar ta' dejta personali ghandu jkun necessarju u proporzjonat ghall-ghanijiet legittimi
segwiti u jkun konformi mal-prin¢ipju ta' limitazzjoni tal-iskop .

L-istituzzjonijiet jistghu wkoll ikunu jistghu jibbazaw fuq 1-Artikolu 7(e) tad-
Direttiva 95/46/KE bhala bazi ghall-ipprocessar ta' dejta personali f'dan il-kuntest. Meta
jiddeterminaw jekk I-operazzjonijiet tal-ipprocessar humiex konformi mal-Artikolu 7(e) u
billi jzommu f'mohhhom id-diversi interessi inkwistjoni, l-istituzzjonijiet ghandhom ikunu
sodisfatti li:

- l-attivita tal-ipprocessar hija kompitu mwettaq fl-interess pubbliku jew fl-ezercizzju
ta' awtorita ufficjali'4;

10 Ghal analizi aktar dettaljata, ara 1-Opinjoni 06/2014 dwar il-kuncett tal-interessi legittimi tal-kontrollur tad-
dejta skont I-Artikolu 7 tad-Direttiva 95/46/KE, WP217. F'xi pajjizi, jista' jkun possibbli li wiehed jibbaza fuq I-
Acrtikolu 7 (f) bhala bazi ghall-ipprocessar ta' dan it-tip ta' dejta personali.

1 FI-Opinjoni 6/2014, il-Grupp ta' Hidma tal-Artikolu 29 irrikonoxxa li sabiex I-Artikolu 7(c) ikun jista'
japplika, I-obbligu ghandu jigi impost bil-ligi, li ghandha tissodisfa 1-kundizzjonijiet kollha rilevanti sabiex I-
obbligu jkun maghmul validu u vinkolanti. F'dak ir-rigward, il-Grupp ta' Hidma tal-Artikolu 29 innota li "f'xi
kazijiet, il-legizlazzjoni tista' tistabbilixxi biss objettiv generali, filwaqt li huma imposti obbligi aktar specifici
f'livell differenti, perezempju, f'legizlazzjoni sekondarja jew permezz ta' decizjoni vinkolanti ta' awtorita
pubblika f'kaz konkret". F'dak ir-rigward, il-premessa 41 tal-GDPR tikkjarifika li "Fejn dan ir-Regolament
jaghmel referenza ghal bazi guridika jew mizura legizlattiva, din mhux necessarjament tkun tirrikjedi att
legizlattiv adottat minn parlament, minghajr pregudizzju ghar-rekwiziti skont 1-ordni kostituzzjonali tal-Istat
Membru kkonc¢ernat". Ara wkoll 1-art. 6, il-par. 3 tal-GDPR.

12 Ipidem

13 Ara I-Qorti Ewropea tal-Gustizzja tal-20 ta' Mejju 2003, Rundfunk, il-Kawzi Kongunti C-465/00, C-138/01 u
C-139/01 u tad-9 ta' Novembru 2010, Volker und Markus Schecke, il-Kawzi Kongunti C-92/09 u C-93/09

14 Kif enfasizza |-Grupp ta' Hidma tal-Artikolu 29 fl-Opinjoni 6/2014, il-kompitu pubbliku jew I-awtorita
uffi¢jali ghandhom ikunu bbazati fuq, jew derivati minn, dispozizzjoni legali. Ara t-Taqgsima I, il-par. 2.5, kif
ukoll il-premessa 41 u I-par. 3 tal-Artikolu 6 tal-GDPR.



- l-operazzjoni tal-ipprocessar hija mehtiega ghall-ezekuzzjoni ta' dan il-kompitu jew
ghall-ezer¢itar ta' din 1-awtorita (jigifieri tali operazzjonijiet ghandhom ikunu xierqa
sabiex jintlahaq I-objettiv segwit u ma jmorrux 'lil hinn minn dak li huwa
necessarju sabiex jintlahaq).

EZEMPJU: L-indi¢jar®® tad-dejta personali pprovduta fuq pjattaforma ta' trasparenza, sabiex
ic-¢ittadini jkunu jistghu jfittxuha, jitqies bhala operazzjoni necessarja. L-indi¢jar tad-dejta ta'
identita ghal magna ta' tfittxija esterna ma jitqiesx bhala necessarju, awtomatikament, sabiex
jintlahaq I-iskop ta' trasparenza.

3.2 IL-PRINCIPJI TA' PROPORZJONALITA, MINIMIZZAZZJONI U KWALITA TAD-
DEJTA

Sabiex jigu implimentati dawn il-principji, jehtieg li I-ewwel nett jigu ddeterminati 1-iskopijiet
ewlenin tal-ipprocessar tad-dejta. Perezempju, l-inizjattivi ta' trasparenza jistghu jkunu intizi
biex irawmu gharfien wiesa' dwar id-dec¢izjonijiet u l-azzjonijiet tal-gvern u tal-korpi
amministrattivi tieghu, billi joffru gharfien baziku dwar il-processi, 1-operazzjonijiet u I-
persunal taghhom. Min-naha tieghu, dan jippermetti lill-pubbliku jzomm lill-gvernijiet
responsabbli ghall-modi kif huma jwettqu |-kompiti u jiggestixxu r-rizorsi pubblici, sabiex
b'hekk jippromwovu l-effikacja u 1-effettivita. ll-mizuri indirizzati f'din 1-Opinjoni ghandhom
I-ghan li jipprevjenu, jidentifikaw u jissanzjonaw il-kunflitti ta' interess, bil-ghan li tigi evitata
I-influwenza ta' interessi privati fuq it-twettiq tad-doveri pubbli¢i u jissahhu I-integrita, |-
oggettivita u l-imparzjalita tas-suggetti fis-settur pubbliku, kif ukoll tinbena I-fidu¢ja tac-
¢ittadini fil-Gvern.

EZEMPJU: Ir-rwol tal-istituzzjonijiet kompetenti huwa li jiddeterminaw il-valur tal-assi li
kellu s-suggett fis-settur pubbliku fil-bidu u fl-ahhar tal-mandat tieghu u 1i jidentifikaw kif
kienu ffinanzjati dawn l-assi. Sabiex jintlahaq dan Il-ghan, jista' jkun mehtieg li tingabar
informazzjoni dwar il-konjugi u 1-graba u dwar l-assi taghhom. Madankollu, dan mhux bilfors
ifisser li huwa xieraq jew proporzjonat li din I-informazzjoni kollha ssir disponibbli ghall-
pubbliku onlajn. Kwalunkwe inkursjoni fil-hajja privata ta' individwu ghandha tkun
necessarja u proporzjonata ghall-iskop legittimu tal-ipprocessar.

3.2.1 IL-PROPORZJONALITA

Il-prin¢ipju tal-proporzjonalita ghandu jigi rrispettat matul kull attivita ta' pproc¢essar u b'mod
partikolari fl-istadju tal-gbir u kull pubblikazzjoni sussegwenti.

II-Qorti tal-Gustizzja tal-Unjoni Ewropea (minn hawn 'il quddiem: QtG-UE) enfasizzat |-
importanza ta' approc¢¢ proporzjonat ghall-ipprocessar ta' dejta personali f'diversi kawzi. Fil-
kawzi kongunti C-465/00, C-138/01 u 139/01 imsemmija hawn fug, il-QtG-UE avvi¢inat dan
il-punt billi stagsiet, "jekk I-ghoti tal-ismijiet tal-persuni kkoncernati b'rabta mad-dhul ricevut
huwiex proporzjonat ghall-ghan legittimu segwit u jekk ir-ragunijiet invokati quddiem il-
Qorti sabiex tigi ggustifikata tali divulgazzjoni jidhrux li huma rilevanti u sufficjenti” (il-

15 Definizzjoni ta' indicjar :




paragrafu 86), u enfasizzat li I-grati nazzjonali kompetenti ghandhom, "jaccertaw jekk tali
pubblicita hijiex necessarja u proporzjonata ghall-ghan (...), u b'mod partikolari sabiex jigi
ezaminat jekk tali objettiv setax jintlahaq b'mod dagstant effettiv permezz tat-trasmissjoni tal-
informazzjoni dwar I-ismijiet lill-korpi ta’ monitoragg biss"” (il-paragrafu 88). Barra minn
hekk, il-QtG-UE stagsiet jekk setghux ikunu fattibbli modi alternattivi sabiex jintlahaq 1-ghan
legittimu segwit, li x'aktarx kienu jaffettwaw il-privatezza tal-individwi kkoncernati f'llivell
ingas?®.

Barra minn hekk, fil-paragrafu 74 tal-kawzi kongunti C-92/09 u C-93/09 imsemmija hawn
fug, il-QtG-UE ddikjarat b'mod éar li, "Skont gurisprudenza stabbilita, il-principju ta’
proporzjonalita, li jaghmel parti mill-principji generali tad-dritt tal-Unjoni Ewropea, jezigi li
|-mizuri implimentati permezz ta' dispozizzjoni tal-Unjoni Ewropea jkunu kapaci li jilhqu [-
ghan imfittex mil-legizlazzjoni kkoncernata u li ma jmorrux 'lil hinn minn dak li huwa mehtieg
sabiex jilhqu dan (il-Kawza C-58/08 Vodafone u Ohrajn [2010] Gabra 1-0000, il-
paragrafu 51 u l-gurisprudenza céitata).

L-Istati Membri ghandhom jikkunsidraw bir-reqga I-ambitu tal-individwi koperti minn mizuri
ta' trasparenza u kunflitt ta' interess. Meta jiddeterminaw id-dejta ta' min ser tigi pprocessata,
I-Istati Membri jistghu juru x-xewqa li jfasslu kriterji oggettivi rilevanti, bhas-setgha pubblika
ta' individwu, il-hila li jintefqu jew jigu allokati flus pubbli¢i, salarju, terminu tal-mandat,
benefi¢¢ji ré¢evuti, ecc. billi j7zommu f'mohhhom li l-ipproc¢essar ma ghandux imur 'lil hinn
minn dak li huwa "melitieg sabiex jintlahqu [-ghanijiet legittimi segwiti, fid-dawl b'mod
partikolari tal-pregudizzju mahlug minn tali pubblikazzjoni ghad-drittijiet rikonoxxuti
mill-Artikoli 7 u 8 tal-Karta"'’.

Il-pubblikazzjoni onlajn ta' informazzjoni li tiddivulga aspetti irrilevanti tal-hajja privata ta'
individwu mhijiex iggustifikata fid-dawl tal-principji tal-gustizzja u tal-proporzjonalita.

R/

> L-implimentazzjoni tal-proporzjonalita:
> ld-differenzi bejn il-gbir u I-pubblikazzjoni onlajn tad-dejta

Generalment, il-mizuri ta' kunflitt ta' interess ikopru zewg attivitajiet ta' pprocessar ewlenin: 1-
ipprocessar mhux pubbliku u esklussiv ta' dejta personali fi hdan l-istituzzjonijiet kompetenti
u l-pubblikazzjoni onlajn ta' certa dejta. Id-dispozizzjonijiet legali rilevanti ghandhom
jistabbilixxu espli¢itament liema individwi huma obbligati li jipprezentaw rapporti lill-
istituzzjonijiet kompetenti. Huma ghandhom jispec¢ifikaw ukoll liema dejta personali
ghandhom jinkludu r-rapporti u liema dejta personali ghandha tigi ppubblikata b'mod proattiv.
Din |-Opinjoni ma tippruvax tiddetermina x'dejta personali ghandha tingabar mill-
istituzzjonijiet kompetenti li jindirizzaw il-mizuri ta' kunflitt ta' interess, lanqas ma tfittex 1i

16 Fil-kuntest ezaminat, il-QtG-UE stagsiet specifikament jekk "kienx bizzejjed li I-pubbliku generali jigi
infurmat biss dwar ir-rimunerazzjoni u beneficcji finanzjarji ohrajn”. Ara |-paragrafu 88 tad-decizjoni tal-Qorti
f'Rundfunk, il-kawzi kongunti C-465/00, C-138/01.

17 11-Qorti tal-Gustizzja tal-Unjoni Ewropea esprimiet fis-Sentenza dwar il-Kawzi Kongunti Volker und Markus
Schecke GbR (C-92/09) u Hartmut Eifert (C-93/09) vs Land Hessen, il-paragrafi 79 u 80.



tiddefinixxi x'informazzjoni ghandha tigi mxerrda fuq l-internet. Madankollu, huwa xieraq li
jigi enfasizzat li, meta jigu biex jiddeciedu jekk ghandhomx jaghmlu I-informazzjoni
disponibbli ghall-pubbliku onlajn, I-istituzzjonijiet kompetenti ghandhom dejjem izommu
fmohhhom il-konsegwenzi ta' dan. Xi dejta personali migbura tista' tikkostitwixxi
informazzjoni intima dwar is-suggetti fis-settur pubbliku u, konsegwentement, il-
pubblikazzjoni onlajn taghha jista' jkollu effett serju fuq il-hajja privata taghhom u fuq id-
drittijiet taghhom ghall-protezzjoni tad-dejta. Huwa rilevanti wkoll li jigi nnotat li dak 1i huwa
ta' interess ghall-pubbliku mhuwiex I-istess bhal dawk 1i huwa fl-interess pubbliku.

Generalment, I-ammont ta' dejta personali ppubblikata onlajn x'aktarx ikun aktar limitat minn
dak tad-dejta pprezentata lill-istituzzjonijiet kompetenti, minhabba li d-divulgazzjoni ta' xi
informazzjoni x'aktarx ma tkunx xierqa, minhabba l-impatt li I-pubblikazzjoni probabbilment
ikollha fuq is-suggetti tad-dejta. Barra minn hekk, parti mill-informazzjoni li ma Kinitx
soggetta ghal divulgazzjoni proattiva tista' tigi divulgata meta l-legizlazzjoni dwar 1-access
ghall-informazzjoni tapplika skont il-ligi u/jew skont legizlazzjoni rilevanti ohra jew wara
decizjoni gudizzjarja li titlob id-divulgazzjoni taghha. Meta wiehed jigi biex jiddetermina jekk
il-kisba u/jew il-pubblikazzjoni ta' dejta personali tas-suggetti fis-settur pubbliku hijiex
necessarja, ghandu jikkunsidra jekk l-affarijiet u/jew it-tranzazzjonijiet tas-suggetti fis-settur
pubbliku (finanzjarji, kuntrattwali jew ohrajn) sarux qgabel ma huma assumew il-mandat
taghhom, meta huma kienu persuni privati minghajr mandat pubbliku. L-istituzzjonijiet
kompetenti mhumiex impeduti milli jigbru din id-dejta fug din il-bazi, spe¢jalment
f'sitwazzjonijiet fejn ikunu sehhew attivitajiet suspettuzi. Madankollu, il-pubblikazzjoni
onlajn awtomatika tal-affarijiet/tat-tranzazzjonijiet kollha tas-suggetti fis-settur pubbliku
gabel assumew il-mandat taghhom, li jistghu jigu mfittxija bl-isem u li jinkludu d-dettalji
kollha minghajr ebda distinzjoni abbazi tan-natura, it-tip u I-firxa ta' tali dejta, tista' tmur 'lil
hinn minn dak li huwa nec¢essarju sabiex jintlahqu I-ghanijiet legittimi segwiti.

Meta tigi kkunsidrata 1-pubblikazzjoni ta' dejta personali fuq l-internet, jehtieg li jigu
kkunsidrati r-riskji potenzjali ta' tali divulgazzjoni. Meta tkun prevista pubblikazzjoni
estensiva jew regolari, huwa rrakkomandat hafna li ssir valutazzjoni tal-impatt dwar il-
privatezza. Din ghandha tikkunsidra wkoll modi alternattivi ta' kif jigu pprovduti xi dettalji
personali, bhal f'sommarju jew f'forma kollettiva 1i minnha l-individwi ma jkunux jistghu jigu
identifikati.

Huwa xieraq ukoll 1i jigi kkunsidrat jekk in-natura u I-firxa tad-dejta personali li tkun ged tigi
ppubblikata jistghux jikkawzaw riskji ohrajn minbarra dawk relatati mal-protezzjoni tad-dejta.
Perezempju, il-pubblikazzjoni tad-dejta personali relatata mas-sitwazzjoni ekonomika ta'
suggett tad-dejta tista' taghmlu vulnerabbli ghall-kriminali. Dan ma jeskludix id-divulgazzjoni
ta' din id-dejta lill-istituzzjonijiet kompetenti responsabbli mill-gbir u I-ipprocessar ta' din id-
dejta.

Barra minn hekk, meta jippubblikaw informazzjoni relatata mar-relazzjonijiet kuntrattwali
u/jew relazzjonijiet simili tas-suggetti fis-settur pubbliku, I-istituzzjonijiet kompetenti
ghandhom ikunu konxji li certa dejta tista' tirrapprezenta sigriet (kummercjali, bankarju,
professjonali jew iehor). F'dawn il-kazijiet, jista' jkun mehtieg li jintlahaq bilan¢ bejn id-



drittijiet tal-protezzjoni tad-dejta, il-protezzjoni tas-segretezza u l-interess pubbliku fl-access
ghal tali informazzjoni.

EZEMPJU: Id-dejta personali ta' familja jew tal-membri tal-familja ta' suggett fis-settur
pubbliku, bhal ismijiet, dettalji ta' kuntatt, indirizzi, ec¢. tista' tingabar mill-istituzzjonijiet
kompetenti sabiex iwettqu d-doveri taghhom f'dan il-gasam; madankollu, il-pubblikazzjoni
onlajn tal-informazzjoni shiha tista' ma tkunx proporzjonata, ghalkemm kull kaz ghandu jigi
vvalutat fuq il-merti tieghu.

» L-operazzjonijiet ta' pprocessar fir-rigward ta' gruppi differenti ta' persuni
kkoncernati

Ghandu jittiehed approc¢e selettiv ghall-ipprocessar tad-dejta personali, li jiddistingwi bejn
gruppi differenti ta' nies, kazijiet u skopijiet u li jiehu fkunsiderazzjoni sitwazzjonijiet
specifici fir-rigward tal-kontenut tad-dettalji personali li geghdin jigu ppubblikati. Ghandhom
jintuzaw metodi differenti 1i jaghmlu l-informazzjoni disponibbli, skont kif xieraq.

Meta jigi evalwat jekk I-ipprocessar ghandux jinkludi d-disseminazzjoni pubblika ta" dejta
personali permezz tal-pubblikazzjoni onlajn, is-sitwazzjonijiet differenti ghandhom jigu
ttrattati b'modi differenti. L-istituzzjonijiet kompetenti jistghu juru x-xewqa li jikkunsidraw
kemm I-istituzzjoni pubblika jew is-suggett fis-settur pubbliku kkoncernati huma esposti
ghar-riskju ta' korruzzjoni jew ghal sitwazzjonijiet ta' kunflitti ta' interess; il-kamp ta'
applikazzjoni tal-azzjonijiet jew tal-kompiti taghhom li jridu jitwettqu fl-interess pubbliku u I-
ammont ta' fondi pubblic¢i li jiggestixxu l-individwi. B'mod generali, jista' jkun xieraq li ssir
distinzjoni skont ir-responsabbiltajiet tal-gerarkija u tat-tehid tad-dec¢izjonijiet bejn il-politici,
is-suggetti f'pozizzjonijiet gholja fis-settur pubbliku jew figuri pubbli¢i ohrajn li ghandhom
pozizzjonijiet 1i jinvolvu responsabbiltajiet politi¢i; individwi f"pozizzjoni komuni ta'
tmexxija fis-settur pubbliku" li ma ghandhomx karigi elettivi izda jwettqu biss pozizzjonijiet
ezekuttivi ta' tmexxija u "suggetti komuni fis-settur pubbliku" 1i ma ghandhom ebda
responsabbilta personali ta' tehid ta' decizjonijiet.

F'dan ir-rigward, filwaqt li ghall-ewwel grupp id-disseminazzjoni onlajn ta' dejta personali fuq
is-sit elettroniku tal-istituzzjoni kompetenti kkoncernata tista' titqies bhala proporzjonata, 1-
istess soluzzjoni tista' ma tkunx applikabbli ghat-tieni jew ghat-tielet grupp. Ghat-tieni grupp,
I-isem u l-pozizzjoni jistghu jkunu disponibbli ghall-pubbliku, filwaqt 1li ma hija ser tigi
ppubblikata ebda dejta personali dwar l-agenti b'mod awtomatiku (anki jekk fir-rigward biss
ta' dejta personali dwar l-azzjonijiet mehuda fil-kapacita taghhom bhala suggetti fis-settur
pubbliku jew dwar l-attivitajiet professjonali taghhom®®). Dan huwa minghajr pregudizzju
ghad-disponibbilta ta' dik id-dejta skont ir-regoli nazzjonali dwar l-a¢¢ess pubbliku ghad-
dokumenti.

8 F'dan ir-rigward, fil-kawzi kongunti C-465/00 u C-138/01 ta' Rundfunk, il-QtG-UE tigbed I-attenzjoni ghall-
gurisprudenza tal-KEDB dwar il-kamp ta' applikazzjoni tal-espressjoni '%iajja privata' 1i tirreferi ghall-fatt li hija
"ghandha tigi interpretata b'mod restrittiv' U li 'ma hemm ebda raguni ta' principju li tiggustifika l-eskluzjoni tal-
attivitajiet ta' natura ... professjonali mill-kuncett ta' 'hajja privata™. Ara l-paragrafu 79 tad-decizjoni tal-Qorti.

Huwa rrakkomandat li ssir distinzjoni bejn il-gruppi differenti ta' suggetti fis-settur pubbliku,
impjegati tac-civil u individwi ohrajn skont din il-legizlazzjoni specifika, skont il-kriterji
msemmija fuq, kif ukoll li jigu ddeterminati 1-livelli differenti ta' obbligi ta" rappurtar lill-
istituzzjonijiet kompetenti, abbazi ta' tali distinzjonijiet. Il-legizlatur ghandu jzomm f'mohhu
din id-distinzjoni, spe¢jalment b'rabta ma' kwalunkwe obbligi ta' pubblikazzjoni onlajn.

Dan l-approcc jiffacilita 1-ghoti ta' kwantitajiet u tipi differenti ta' dejta personali skont il-
grupp ta' individwi u, ghalhekk, jghin sabiex jigi zgurat l-issodisfar tar-rekwiziti tal-
proporzjonalita, li permezz taghhom l-ipprocessar ta' dejta personali ghandu jkopri biss il-
minimu necessarju sabiex jintlahaq I-iskop legittimu (I-identifikazzjoni u s-sanzjonar ta'
kunflitti ta' interess).

EZEMPJU: Il-pubblikazzjoni ta' dejta personali dwar id-dikjarazzjonijiet ta' kunflitti ta'
interess tas-suggetti fis-settur pubbliku li jezercitaw kompiti li jinvolvu biss responsabbilta
amministrattiva kienet meqjusa bhala sproporzjonata, f'xi kazijiet, ghaliex tqies li dawn ma
ghandhomx karigi ministerjali jew elettivi. Ghall-kuntrarju, id-depozitar ta' dawn id-
dokumenti ghand l-awtoritajiet ta' kontroll kompetenti tqies bhala ggustifikat ghall-finijiet tat-
tishih tal-integrita u tal-imparzjalita ta' dawk il-persuni u ghall-prevenzjoni, I-identifikazzjoni
u s-sanzjonar tas-sitwazzjonijiet ta' kunflitt ta' interess™®.

3.2.2 IL-PRINCIPJU TA' MINIMIZZAZZJONI

F'dak li ghandu x'jagsam mal-prin¢ipju ta' minimizzazzjoni, ghandha ssir valutazzjoni stretta
tan-necessita u tal-proporzjonalita tad-dejta pprocessata (I-Artikolu 6 tad-Direttiva 95/46/KE
u fid-dispozizzjonijiet tal-GDPR). L-ammont u t-tip ta' dejta personali pproc¢essata ghandhom
jigu ddeterminati b'mod c¢ar. Meta jkun mehtieg li d-dejta personali tigi pprocessata, din id-
dejta ghandha tkun adegwata, rilevanti u mhux eccessiva ghall-iskopijiet specifikati, skont il-
ligi, u kull informazzjoni 1i mhijiex mehtiega sabiex jintlahqu dawn l-iskopijiet ma ghandha
tigi pprocessata b'ebda mod. L-ipprocessar tad-dejta personali meta jigu implimentati I-mizuri
ta' trasparenza u kunflitt ta' interess ghandu jkun iffokat fuq u rilevanti ghall-iskop legittimu
sabiex jigi evitat l-ipprocessar tad-dejta bla bzonn. Dan, min-naha tieghu, x'aktarx li jaghmel
I-ipprocessar aktar effettiv u effi¢jenti.

Il-pubblikazzjoni onlajn mhux bilfors dejjem tkun mehtiega sabiex jintlahaq I-iskop tal-
ipprocessar; f'xi kazijiet, 1-ghoti ta' informazzjoni generali bazika dwar qasam partikolari tal-
gvern jew ir-rappurtar tad-dettalji tad-decizjonijiet u 1-azzjonijiet tas-settur pubbliku fil-forma
ta' indikaturi tal-prestazzjoni jistghu jkunu bizzejjed. Tista' tigi pprezentata dejta approfondita
u aktar komprensiva lill-awtoritajiet ta' sorveljanza kompetenti, li tippermetti, jekk ikun
mehtieg, il-pubblikazzjoni onlajn jew id-disponibbilta pubblika ta' dik id-dejta skont ir-regoli
nazzjonali dwar l-access ghad-dokumenti pubblici.

EZEMPJU: Meta jkun mehtieg li tingabar u tigi ppubblikata informazzjoni dwar l-assi tal-
individwi b'rabta mas-suggett fis-settur pubbliku (bhas-sicheb/siehba, it-tfal u membri ohrajn
tal-familja jew li jghixu fid-dar) onlajn, ghandha tinghata kunsiderazzjoni lill-prin¢ipju ta'
minimizzazzjoni dwar jekk I-assi tal-membru tal-familja ghandhomx jigu ppubblikati b'mod
dizaggregat jew jekk ghandhomx ikunu limitati ghall-ammont totali tal-valur taghhom.
Ghandu jigi kkunsidrat ukoll il-grad ta' kemm hija mehtiega 1-pubblikazzjoni tal-identitajiet
tal-membri kollha tal-familja jew 1i jghixu fid-dar sabiex jintlahaq I-ghan segwit.

19 Ara Conseil constitutionnel de la République Francaise, Décision n ° 2013-675 DC tal-10.09.2013 dwar il-
"Loi organique relative a la transparence de la vie publique" (Projet de loi the adopté 17 septembre 2013 - TA
Nru. 209)

12




EZEMPJU: Xi regoli nazzjonali dwar it-trasparenza jipprevedu I-pubblikazzjoni onlajn ta'
informazzjoni dwar l-ammont ta' dhul u rimunerazzjonijiet individwali ricevuti minn persuni
li jezercitaw kompiti amministrattivi ta' livell gholi (perezempju, id-detenturi ta' pozizzjonijiet
amministrattivi gholja). Generalment, sabiex tintlahaq konformita ma' obbligi bhal dawn,
skont il-prin¢ipju ta' minimizzazzjoni, jista' jkun bizzejjed li jigi ppubblikat I-ammont totali ta'
flus ricevuti mill-individwi kkon¢ernati. Madankollu, mhuwiex probabbli li jkun proporzjonat
li tigi ppubblikata dejta, bhan-numru ta' identifikazzjoni tat-taxxa, rapporti finanzjarji shah,
dejta dettaljata estratta mid-dikjarazzjonijiet tat-taxxa jew mid-dikjarazzjonijiet tal-pagi ta'
individwi, dettalji bankarji jew indirizzi tad-dar, numri tat-telefown personali jew emails
personali.

EZEMPJU: Meta tkun ser tigi ppubblikata onlajn, id-dejta finanzjarja tal-individwi (jigifieri
djun, self, ec¢.), huwa rakkomandabbli, skont il-prin¢ipju ta' minimizzazzjoni - li tigi
ppubblikata biss I-informazzjoni mehtiega u/jew bazika, fid-dawl tal-vulnerabbilta ta' din id-
dejta u r-riskji potenzjali 1i jirrizultaw minn tali pubblikazzjoni onlajn. Ghalhekk, huwa
rrakkomandat li I-ligi tistipula d-dettalji tal-pubblikazzjoni meta ssehh il-pubblikazzjoni
onlajn tad-dejta finanzjarja sabiex jigu evitati 1-abbuzi possibbli jew il-pubblikazzjoni onlajn
eccessiva ta' din id-dejta, li tista' tmur 'lil hinn mill-iskopijiet ragonevoli u/jew legittimi, waqt
li fl-istess hin jigi kkunsidrat ukoll 1-interess pubbliku.

X Tip ta' Dejta

Meta d-dejta personali tigi pprocessata bhala parti mill-mizuri ta' kunflitt ta' interess fis-settur
pubbliku, wiehed mill-iskopijiet ser ikun li jigi stabbilit li 1-bidliet fis-sitwazzjoni finanzjarja
tas-suggetti fis-settur pubbliku jkunu legittimi. B'mod generali, kull dejta migbura u/jew
ippubblikata ghandha tkun funzjonali; perezempju, sabiex jigi zvelat jekk tali individwi
kisbux xi assi b'mod illegali, kisrux xi mizura ta' kunflitt ta' interess jew wettqux xi att illecitu
jew dizonorabbli. Mhuwiex xieraq li tingabar u tigi pprocessata aktar dejta personali li ma
tkunx utli ghall-evalwazzjoni ta' ksur bhal dan u/jew ghall-identifikazzjoni ta' kwalunkwe
mgiba hazina possibbli. Huwa rrakkomandat 1i jitfasslu oqfsa legali u pratti¢i li jiffokaw fuq 1-
ilhuq tal-gestjoni legittima tal-kunflitti ta' interess u tat-trasparenza assocjata, sabiex jigi evitat
kull ipprocessar bla bzonn, illegittimu u ingust tad-dejta personali.

EZEMPJU: Ir-relazzjonijiet kummer¢jali konkluzi matul il-perjodu fkariga pubblika jistghu
jindikaw imgiba illecita u jistghu jkunu soggetti ghal analizi aktar fil-fond mill-istituzzjonijiet
kompetenti. B'hekk, |-informazzjoni tista' tigi pprocessata jekk tkun rilevanti ghall-verifika ta'
jekk is-suggett fis-settur pubbliku kisibx gwadann finanzjarju jew xi gwadann mhux Xieraq
iehor direttament jew indirettament (permezz ta' qarib jew sieheb).

3.3 L-IPPROCESSAR TA' KATEGORIJI SPECJALI TA' DEJTA PERSONALI (DEJTA
SENSITTIVA)

L-Artikolu 8(1) tad-Direttiva 95/46/KE jidentifika d-dejta personali li tizvela origini etnika
jew razzjali, opinjonijiet politi¢i, twemmin filosofiku jew religjuz, shubija fi trejdunjin u dejta
li tikkoncerna s-sahha jew il-hajja sesswali bhala kategoriji specjali. I1I-GDPR iwessa' I-

kategoriji specjali ta' dejta personali sabiex din tkun tinkludi wkoll id-dejta generika, id-dejta
bijometrika ghall-identifikazzjoni b'mod uniku ta' persuna u d-dejta dwar I-orjentazzjoni
sesswali. Kemm id-Direttiva 95/46/KE kif ukoll il-GDPR jiddeterminaw il-projbizzjoni tal-
ipprocessar ta' tali dejta bhala regola generali, li tispecifika diversi eccezzjonijiet meta tali
dejta tista' tigi pprocessata.

Barra minn hekk, I-Artikolu 8(5) tad-Direttiva 95/46/KE jistipula li l-ipprocessar ta' dejta
relatata ma' reati, kundanni kriminali jew mizuri ta' sigurta jista' jitwettaq biss taht il-kontroll
ta' awtorita uffic¢jali, jew jekk jigu pprovduti salvagwardji specifi¢i skont il-ligi nazzjonali,
soggetti ghal derogi li jistghu jinghataw mill-Istat Membru skont id-dispozizzjonijiet
nazzjonali 1i jipprovdu salvagwardji spec¢ifici xierqa. Giet inkluza dispozizzjoni simili fil-
GDPR.

B'kunsiderazzjoni tad-dispozizzjonijiet imsemmija fuq, id-divulgazzjoni proattiva ta' tali dejta
ghandha tkun eccezzjonali, sostnuta minn bazi guridika specifika u dejjem tiehu
f'kunsiderazzjoni I-bilan¢ xieraq bejn il-protezzjoni tal-privatezza u I-interess pubbliku
legittimu.

EZEMPJU: Jekk tkun mehtiega fil-process tal-kandidatura, jista' jkun accettabbli li tigi
ppubblikata informazzjoni b'rabta mal-individwi eletti li jirrapprezentaw lill-partiti politi¢i li
jizvelaw ir-rabtiet taghhom ma' xi gruppi politi¢i jew trejdunjonistici.

3.4 IL-PERJODI TA' ZAMMA

Il-perjodu ghaz-zamma tad-dejta personali f'forma li tippermetti I-identifikazzjoni tas-suggetti
tad-dejta ghandu jigi ddeterminat skont I-iskopijiet legittimi li ghalihom tinzamm. Id-dejta
ghandha tigi pprocessata biss ghall-perjodu necessarju sabiex jintlahqu dawk I-iskopijiet
legittimi rilevanti. L-ipprocessar fi hdan I-istituzzjonijiet kompetenti ghandu jigi kkunsidrat
separatament mill-iskop tal-pubblikazzjoni ta' dejta personali. Huwa preferibbli li I-perjodi ta'
zamma jigu ddikjarati b'mod c¢ar u jkunu jinkludu wkoll dispozizzjonijiet dwar id-
disponibbilta onlajn.

Jistghu jigu definiti passi differenti: perjodu ghall-ipprocessar tad-dejta ghall-iskop prin¢ipali,
perjodu ghall-pubblikazzjoni tad-dejta u perjodu ghal kwalunkwe arkivjar. Jistghu japplikaw
perjodi differenti ghal dejta jew settijiet ta' dejta differenti.

3.5 IL-PRECIZJONI TAD-DEJTA

Id-dejta personali ghandha tkun preciza u, fejn mehtieg, tinzamm aggornata. Skont I-
Artikolu 6 tad-Direttiva 95/46/KE, ghandu jittieched kull pass ragonevoli sabiex jigi zgurat li
d-dejta tinzamm prec¢iza u aggornata, b'kont mehud tal-iskopijiet 1i ghalihom ingabret jew li
ghalihom kienet ipprocessata aktar. Barra minn hekk, fid-dawl tal-GDPR, is-suggett fis-settur
pubbliku ser ikollu d-dritt 1i jikseb minghand l-istituzzjonijiet kompetenti, minghajr dewmien
bla bzonn, ir-rettifika tad-dejta personali tieghu li ma tkunx prec¢iza jew aggornata. Minbarra
dan, I-Artikolu 16 tal-GDPR jghid li, skont 1-iskopijiet 1i ghalihom giet ipprocessata d-dejta,
is-suggett tad-dejta ser ikollu d-dritt li jikseb I-ikkompletar tad-dejta personali inkompleta,
inkluz permezz tal-ghoti ta' stqarrija supplimentari.

Meta I-ligi titlob li ¢erta dejta tigi ppubblikata onlajn, huwa rakkomandabbli li, fid-dawl tal-
prin¢ipju tal-prec¢izjoni, l-istituzzjonijiet kompetenti joholqu formola/i / dikjarazzjoni(jiet)
¢ara/i jew unika/uni¢i li jkun fiha/fihom biss id-dejta rilevanti.

Huwa rrakkomandat ukoll li I-istituzzjonijiet kompetenti jimplimentaw pro¢eduri adegwati
sabiex izommu d-dejta personali migbura preciza u aggornata skont I-Artikolu 6 tad-
Direttiva 95/46/KE u fid-dawl tal-GDPR. Hija prattika tajba li tigi indikata d-data tal-
pubblikazzjoni, jew tal-ahhar aggornament, fuq kwalunkwe sett ta' dejta ppubblikat.

3.6 LIMITAZZJONI TAL-ISKOP

Id-dejta migbura tista' tigi pprocessata biss fil-qafas tal-iskopijiet specifikati u ghal skopijiet
kompatibbli ohrajn. L-Artikolu 6(1)(b) tad-Direttiva 95/46/KE jistipula li d-dejta personali
ghandha tingabar ghal skopijiet specifikati, espli¢iti u legittimi u ma tigix ipprocessata aktar
b'mod li jkun inkompatibbli ma' dawk I-iskopijiet.

Minbarra dan, fid-dawl tal-GDPR, dispozizzjoni simili tghid li d-dejta personali ghandha
tingabar ghal skopijiet specifikati, espli¢iti u legittimi u ma tigix ipprocessata aktar b'mod
inkompatibbli ma' dawk I-iskopijiet; |-ipprocessar ulterjuri tad-dejta personali ghal skopijiet
ta' arkivjar fl-interess pubbliku, ghal skopijiet ta' ricerka storika u xjentifika, jew ghal
skopijiet ta' statistika ma ghandux jitqies bhala inkompatibbli mal-iskopijiet inizjali.

Ta' min jinnota li f'xi Stati Membri tal-UE, certi kontrolluri tad-dejta ziedu informazzjoni
specifika biex jispjegaw il-limiti tal-uzu mill-gdid tad-dejta ppubblikata. Tabilhaqq, kif
enfasizza I-Grupp ta' Hidma tal-Artikolu 29 fl-Opinjoni 06/2013 dwar id-dejta miftuha u 1-uzu
mill-gdid, 1-utenti mill-gdid potenzjali jkollhom jikkonformaw mal-ligi dwar il-protezzjoni
tad-dejta, bhala kontrolluri tad-dejta, meta jkunu geghdin jittrattaw dejta personali, sakemm 1-
attivitajiet tal-ipprocessar taghhom ma jkunux jaqghu fl-ezenzjoni tal-familja skont I-
Artikolu 3 tad-Direttiva 95/46/KE.

Meta wiched jigi biex jiddeciedi jekk id-dejta personali ghandhiex tkun globalment
accessibbli permezz ta' magni ta' tfittxija esterni, huwa xieraq li jzomm f'mohhu I-iskop i
jaghmel 1-informazzjoni disponibbli b'mod wiesa'. Jekk ikun hemm interess pubbliku globali
sabiex tali dejta ssir disponibbli, spe¢jalment bil-hsieb tal-kategorija ta' suggetti tad-dejta,
allura tali disseminazzjoni x'aktarx tkun iggustifikata. Dan bil-kundizzjoni li jkun ittiched
f'kunsiderazzjoni kull impatt potenzjali fuq id-drittijiet u I-libertajiet tas-suggetti tad-dejta.
Madankollu, jekk ma jkun hemm ebda interess pubbliku globali jew tali disseminazzjoni
wiesgha titqgies bhala mhux xierqa, jista' jkun preferibbli li d-dejta ssir disponibbli permezz ta'
magni ta' tfittxija interni?® jew permezz ta' mekkanizmi ta' access selettivi ohrajn (perezempju
b'login jew captcha).

20 Ghal dak il-ghan, ir-regoli ta' access specifici jistghu jigu kkodifikati fi hdan kull fajl ta' test (perezempju,
permezz ta' noindex/noarchive metatags u I-fajl robots.txt, li jridu jigu kkonfigurati skont il-Protokoll tal-
Eskluzjoni tar-Robots). Dan huwa minghajr pregudizzju ghall-uzu ta' kwalunkwe ghodda li tista' tiffacilita 1-
irkupru tal-informazzjoni u d-dokumenti li jridu jigu disseminati fuq is-sit elettroniku ufficjali ta' korp pubbliku.

Huwa rrakkomandat li l-uzu mill-gdid tad-dejta jigi definit espli¢itament bhala permess jew
ipprojbit, u mbaghad ghandhom jigu ddikjarati I-kundizzjonijiet eventwali ghall-uzu mill-
gdid?.

4. MIZURI TA' SIGURTA

L-istituzzjonijiet kompetenti, bhala kontrolluri tad-dejta, ghandhom jiechdu mizuri teknici u
organizzazzjonali xierqa sabiex jipprotegu d-dejta personali, jevitaw kwalunkwe telf jew
gerda acc¢identali, tibdil jew divulgazzjoni jew a¢cess mhux awtorizzati u kull forma illegali
ohra ta' pprocessar. Il-mizuri ta' protezzjoni ghandhom ikunu adegwati ghan-natura tal-
attivitajiet ta' pprocessar tal-istituzzjonijiet kompetenti.

Ghal dak il-ghan, ghandhom jigu implimentati mizuri xierqa sabiex jitnaqqas ir-riskju li I-
informazzjoni u d-dokumenti disponibbli fuq I-internet ikunu jistghu jithassru, jigu emendati,
jitbiddlu u/jew jittiehdu barra mill-kuntest taghhom - perezempju, jistghu jigu specifikati sorsi
affidabbli minn fejn jistghu jigu rkuprati d-dokumenti msemmija; jistghu jintuzaw firem
elettroni¢i sabiex jizguraw l-awtenti¢ita u I-integrita tad-dokumenti; tista' tiddahhal "dejta tal-
kuntest" f'fajls li jitpoggew fuq siti elettronici uffi¢jali, bhal informazzjoni ta' "
iskadenza, il-korp amministrattiv responsabbli).

versioning", 1-

5. ID-DRITTIJIET TAS-SUGGETTI TAD-DEJTA

Sabiex jigi zgurat ipprocessar gust, il-Grupp ta' Hidma tal-Artikolu 29 jirrakkomanda li I-
istituzzjonijiet kompetenti jgharrfu lil kwalunkwe utent mill-gdid dwar 1-obbligi taghhom
relatati mad-drittijiet tas-suggetti tad-dejta u kif ghandhom jikkonformaw.

Qabel jigbru kwalunkwe dejta personali, l-istituzzjonijiet kompetenti ghandhom jgharrfu
b'dan lis-suggett fis-settur pubbliku, li d-dejta personali tieghu tkun ged tingabar skont I-
Artikoli 10 u 11 tad-Direttiva 95/46/KE. Id-dritt li tkun infurmat jista' jirrizulta mil-ligi
rilevanti li tistipula liema dejta personali ghandha ssir pubblika u, ghalhekk, tista' tigi
ppubblikata minghajr il-htiega ta' kunsens minn gabel tas-suggett fis-settur pubbliku.

Barra minn hekk, is-suggett tad-dejta ghandu jkun jista' jikseb I-informazzjoni li gejja
minghand l-istituzzjonijiet kompetenti, sakemm ma tapplikax xi eccezzjoni fid-
Direttiva 95/46/KE:

- konferma dwar jekk id-dejta relatata mieghu hijiex qed tigi pprocessata jew le u
informazzjoni mill-ingas rigward |-iskopijiet tal-ipprocessar, il-kategoriji tad-dejta
kkoncernati u I-benefi¢jarji jew il-kategoriji ta' beneficjarji li lilhom tigi zvelata d-dejta,

- il-komunikazzjoni lilu, f'forma intelligibbli, tad-dejta 1i tkun ged tigi pprocessata u ta' kull
informazzjoni disponibbli dwar is-sors ta' dik id-dejta,

- gharfien tal-logika involuta f'kull ippro¢essar awtomatiku tad-dejta dwaru, ghallinqas fil-kaz
tad-decizjonijiet awtomatizzati.

2L Ara I-Opinjoni WP207 tal-Grupp ta' Hidma tal-Artikolu 29

Skont I-Artikolu 14 tad-Direttiva 95/46/KE, fxi kazijiet, is-suggett tad-dejta®? ghandu d-dritt
li joggezzjona fkull hin ghall-ippro¢essar. Huwa rrakkomandat 1i I-kontrollur jgharraf lill-
utenti mill-gdid kollha ta' tali dejta dwar oggezzjoniZ>.

Dan id-dritt ghal oggezzjoni jista' jitnehha jew jigi limitat bil-ligi skont l-iskop. Perezempju,
is-suggetti tad-dejta jistghu jithallew joggezzjonaw ghall-pubblikazzjoni onlajn ta' parti mid-
dejta jew tad-dejta kollha li tikkoncerna lilhom abbazi ta' ragunijiet legittimi konvincenti
b'rabta mas-sitwazzjoni partikolari taghhom, izda mhux mal-operazzjonijiet ta' pprocessar
intern taghhom (differenti mid-disseminazzjoni tad-dejta dwarhom).

Minbarra dan, kull suggett tad-dejta ghandu jkun jista' jikseb mill-istituzzjonijiet kompetenti
r-rettifika, it-thassir jew l-imblokkar tad-dejta, li l-ipprocessar taghha mhuwiex konformi
mad-dispozizzjonijiet tad-Direttiva 95/46/KE. Barra minn hekk, il-partijiet terzi li lilhom tkun
giet zvelata d-dejta ghandhom jigu nnotifikati b'tali rettifika, thassir jew imblokkar, sakemm
ma jintweriex li dan huwa impossibbli jew jinvolvi sforz sproporzjonat.

Skont iI-GDPR, is-suggett tad-dejta ser ikollu dritt ghal rettifika, thassir u restrizzjoni, kif
ukoll dritt li jressaq ilment ma' Awtorita ghall-Protezzjoni tad-Dejta.

2 Pdak ir-rigward, ghandu jissemma' li I-Artikolu 14 tad-Direttiva jistabbilixxi li s-suggett tad-dejta jista'
jezercita d-dritt 1i joggezzjona, mill-inqas, fost l-ohrajn, fil-kaz tar-raguni msemmija fil-paragrafu 7 (e) tad-
Direttiva. Dan ifisser li meta I-ipprocessar ikun permess wara valutazzjoni ragonevoli u oggettiva tad-drittijiet u
I-interessi differenti involuti, is-suggett tad-dejta xorta jkollu possibbilta addizzjonali li joggezzjona ghal
ragunijiet relatati mas-sitwazzjoni partikolari tieghu. Ara 1-Opinjoni Nru. 06/2014 imsemmija gabel tal-Grupp ta'
Hidma tal-Artikolu 29, it-Tagsima Ill, il-par. 3.6.

23 Fj Franza, dan huwa obbligu ddikjarat fl-Artikolu 97 tad-décret tal-ligi nazzjonali dwar il-protezzjoni tad-
dejta.

